
1969:

Lands­
handil 
við olju 
og salti
Í 1969 var eitt ikki 
sørt vinstravíð­
gongd uppskot til 
viðgerðar á tingi. 
Sosialurin skriv­
aði soleiðis 29. 
mars í 1969:

»Hósdagin legði Poul J. Olsen 
vegna Javnaðarflokin fram 
uppskot um landssølu av olju 
og salti

Sum eitt lið í arbeiðinum 
at gera fiskivinnuraksturin so 
ódýran sum gjørligt, verður 
løgtingið at átaka sær allan 
innflutning og stórsølu av rá­
olju, smyrjolju, petroleum, ben­
sini og salti.

Hitt almenna verður ann­
aðhvørt at selja hesar vørur til 
lægstu prísir, soleiðis at rakst­
urin av fiskivinnuni gerst ódýr­
arari á hendan hátt, ella eisini 
til vanligar dagsprísir og letur 
allan vinningin á annan hátt 
koma fiskivinnuni til góðar.

Oljuhandil landsins verður 
at fara frm frá teimum tangum, 
ið landið eigur frammanudnan, 
samstundis sum farið verður 
undir samráðingar við avvarð­
andi oljufeløg og saltsølur um 
yvirtøku av teirra olju- og salt­
goymslum. 

Leigumálið um oljutangar 
landsins gongur út í 1971.«

50 ár síðani: Vildu stovna 
landsbanka í Føroyum

Afturhvarv úr SOSIALINNUM 1969

Fyri 50 árum síðani skrivaði Sosialurin um uppskot frá Føroya Javnaðarflokki, sum var til 
viðgerðar á tingi, um stovnan av landsbanka í Føroyum til at reka alt vanligt bankayrki

Blaðið skrivaði soleiðis:
»Eftir hugsan Javnað­

arfloksins eigur at verða 
stovnaður landsbanki við tí enda­
máli sum frálíður at taka við øllum 
bankayrki her á landi. 

Stovnsfæ bankans eigur at vera 
um eina millión krónur og verður 
útvegað við innskoti frá øllum al­
mennum stovnum. 

Virkispeningur bankans kann 
fáast til vegar á tann hátt, at allir 
grunnar hins almenna, tryggingar­
gjøld, skattur, tollur, landskassalán, 
kommunulán og annars allur al­
mennu peningur veður at seta í og 
fara um landsbankan. Harafturat 
skulu skip, virki og sotvnar sum 
landskassin letur studning til ella 
veðheldur fyri, hava skyldu at 

brúka landsbankan í sambandi við 
øll teirra peningaviðurskifti.

Grunnar og stovnar sum t. d. 
húsalánsgrunnurin, jarðargrunn­
urin og búnaðargrunnurin verða 
samskipaðir við og gerast deildir av 
landsbankaum fyri harvið at spara 
nevndar- og stjórnarútreiðslur.

Vinningur og avlop landsbank­
ans verður í fyrsta lagi at seta í lóg­

ásettar grunnar.  
Annars skal vinningurin nýtast 

í almennari tænastu, fyrst og 
fremst við tí endamáli at útvega 
langfreistað og ódýr lán, endar 
Javnaðarflokkurin viðmerkingar 
sínar til uppskotið um at seta á 
stovn landsbanka.«

Sosialurin 29. mars í 1969: 
»Her í blaðnum eru fleiri 

ferðir harðla átalað tann 
príspolitikk, sum timbur­
gyomslurnar føra. Nú frætt­
ist frá Prísráðnum, at teir 
júst í hesum døgum eru 
við at kanna gjølla møgu­
leikarnar fyri at fáa timbur­
prísin niðursettan.«

Timburprísurin niðursettur?

26. mars í 1969 skrivar Sosialurin 
fíggjarlógaruppskotið, sum lagt 
fyri tingið – og tað má sigast, at 
tølini eru vaksin nógv seinastu 
hálvu øldina. 

Tá løgtingsfíggjarlógin fyri 
1969/70 var til viðgerðar fyri 50 
árum síðani, var uppskot lands­
stýrissins til fíggjarlógina 89 mill­
iónir og 188.000 krónur.

Tað er munur á tølunum hjá 

Kristinu Háfoss í dag. 
Havandi í huga, at seinasta 

løgtingsfíggjarlógaruppskotið 
var upp á góðu hálvu sættu mill­
iard, so sæst, at tølini á løgtings­
ins fíggjarlóg eru einar 63 ferðir 
størri í dag, enn hon var fyri 
fimmti árum síðani.«

Tá var løgtingsfíggjar­
lógin 89 milliónir krónur

bensinsølan hjá Shell í Vágs­
botni miðskeiðis í sekstiáru­
num

Lýsing frá Shell í Sosialinum í mars 1969

Timburgoymslurnar hjá Balslev og Timbur­
handlinum vóru tá á Eystaru Bryggju


